
			ENTIDADES PÚBLICAS EMPRESARIAIS E CONSORCIOS

		

		
		

		
			ENTES DE DEREITO PÚBLICO

		

		
		

		
			 A Lei 16/2010, do 17 de decembro, de organización e funcionamento da Administración xeral e do sector público autonómico de Galicia, desenvolve o réxime xurídico da Administración xeral da Comunidade Autónoma de Galicia e das restantes entidades instrumentais do sector público autonómico.

			 O sector público autonómico, ademais de pola propia Administración xeral da Comunidade Autónoma de Galicia, está integrado polas seguintes entidades:

			a) Entidades públicas instrumentais dependentes da Administración xeral ou doutras entidades públicas instrumentais da Comunidade Autónoma de Galicia: os Organismos Autónomos, as Axencias públicas autonómicas, as Entidades públicas empresariais e os Consorcios autonómicos.

			b) Outras entidades instrumentais respecto das que a Administración xeral da Comunidade Autónoma de Galicia exerce xuridicamente, de forma directa ou indirecta, unha posición de dominio, entendendo como tal, para estes efectos, aquela na que se exerce un control análogo ao dos propios servizos da Administración: Sociedades mercantís públicas autonómicas e fundacións do sector público autonómico.

			 Estas entidades teñen personalidade xurídica propia e diferenciada respecto da Administración xeral da Comunidade Autónoma de Galicia. Así mesmo, contan con patrimonio e tesouraría propios e gozan de autonomía de xestión nos termos establecidos na lei.

			 As entidades públicas empresariais son entes instrumentais aos que se lles encomenda a realización, consonte criterios de xestión empresarial, de actividades prestacionais, de xestión de servizos públicos ou de produción de bens de interese público susceptibles de contraprestación.

			 A súa organización e o seu réxime xurídico interno regúlanse polo dereito administrativo, e o seu réxime xurídico externo regúlase polo dereito privado, excepto no exercicio das potestades administrativas que teñan atribuídas e nos aspectos especificamente previstos en normas con rango de lei. En todo caso, actuarán baixo o control e a dependencia ou tutela da Administración xeral de Galicia ou doutra entidade instrumental integrante do sector público autonómico.

			 As entidades públicas empresariais fináncianse, preferentemente, cos ingresos propios que perciban como contraprestación polas actividades que poidan realizar en virtude de contratos, convenios ou disposicións legais para outras entidades públicas ou privadas ou persoas físicas. Excepcionalmente, cando así o estableza a lei que autorice a súa creación, financiaranse coas transferencias consignadas nos orzamentos xerais da Comunidade Autónoma de Galicia.

			 O orzamento das entidades públicas empresariais é estimativo ao abeiro do disposto no Decreto Lexislativo 1/1999, do 7 de outubro, polo que se aproba o Texto Refundido da Lei de Réxime Financeira e Orzamentaria de Galicia. A súa conversión orzamentaria é indicativa.

			 Actualmente dentro do sector público autonómico atopamos as seguintes entidades públicas empresariais:

			 Portos de Galicia

			 Augas de Galicia

			 A continuación reprodúcense os estados financeiros das entidade públicas empresariais para o orzamento do ano 2014:

			 Dos datos reflicitidos na información financeira derívanse unha serie de ratios a ter en conta ao analizar a sustentabilidade e a solvencia deste tipo de entidades. Así a maior parte do seu activo está constituído por activos fixos (97%) e o financiamento procede principalmente dos recursos propios da entidade (98% para 2014). En canto á liquidez, o activo corrente supera ao pasivo corrente, polo que as entidades poden facer fronte ás súas necesidades.

			 En canto aos orzamentos para o 2014 conforme á clasificación económica, tanto dos ingresos coma dos gastos é o seguinte:

			CONSELLERÍA DE MEDIO AMBIENTE, TERRITORIO E INFRAESTRUTURAS

		

		
			AUGAS DE GALICIA

		

		
			I. MEMORIA DOS ORZAMENTOS 2014 E PROGRAMA DE ACTUACIÓNS INVESTIMENTOS E FINANCIAMENTO

			I.1. PREMISAS E LIÑAS PRINCIPAIS DO PLANTEXAMENTO ESTRATÉXICO

			 A Lei 9/2010, do 4 de novembro, de augas de Galicia, crea e regula Augas de Galicia, como ente público da Administración da Comunidade Autónoma de Galicia, con personalidade xurídica de seu e plena capacidade de obrar para o cumprimento dos seus fins e das competencias reguladas por esta lei.

			 Tal e como establece a citada lei, a comunidade autónoma de Galicia exercerá as súas competencias en materia de augas conforme aos seguintes principios:

			 a) Utilización sustentable e racional da auga e contribución á preservación e mellora do medio ambiente e, en particular, dos ecosistemas acuáticos.

			 b) Compatibilidade da xestión pública da auga coa ordenación do territorio, a actividade económica, a conservación e a protección do medio ambiente.

			 c) Unidade de xestión e planificación da súa propia demarcación hidrográfica.

			 d) Participación das persoas usuarias, transparencia e información ao público en xeral. 

			 e) Garantía da calidade da subministración da auga urbana en defensa da saúde dos cidadáns e das cidadás.

			 f) Garantía de eficacia na prestación dos servizos públicos de abastecemento, de saneamento e de depuración.

			 g) Recuperación dos custos dos servizos relacionados coa auga, incluídos os custos medioambientais, para acadar a suficiencia financeira do sistema no marco dun prezo accesible.

			 h) Solidariedade territorial nos investimentos en infraestruturas e de equidade social nas políticas tarifarias na prestación dos servizos da auga. 

			 i) Coordinación e cooperación entre as administracións públicas con competencias en materia de auga e obras hidráulicas.

			 Complementariamente a estes principios a lei establece os seguintes obxectivos medioambientais en materia de auga:

			 a) Acadar un uso racional e respectuoso co medio ambiente, que asegure a longo prazo a subministración necesaria de auga en bo estado, de acordo co principio de prudencia e tendo en conta os efectos dos ciclos de seca e as previsións sobre o cambio climático.

			 b) Previr a deterioración do estado de todas as masas de auga, de superficie, subterráneas e das zonas protexidas, e, se for o caso, restauralas co obxecto de acadar o bo estado ecolóxico delas. Para isto definiranse, implementaranse e garantiranse os caudais ambientais necesarios para a conservación ou a recuperación do bo estado ecolóxico das masas de auga.

			 c) Reducir progresivamente a contaminación procedente das verteduras ou dos usos que prexudiquen a calidade das augas na fase superficial ou subterránea do ciclo hidrolóxico.

			 d) Compatibilizar a xestión dos recursos naturais coa salvagarda da calidade das masas de auga e dos ecosistemas acuáticos.

			 En desenvolvemento regulamentario da lei de augas de Galicia ditouse o Decreto 32/2012, do 12 de xaneiro, polo que se aproba o Estatuto da entidade pública empresarial Augas de Galicia que establece que as grandes liñas de actuación de Augas de Galicia diríxense nos seguintes sensos: 

			 a) Utilización sustentable e racional da auga e contribución á preservación e mellora do medio ambiente e, en particular, dos ecosistemas acuáticos. 

			 b) Compatibilidade da xestión pública da auga coa ordenación do territorio, a actividade económica, a conservación e protección do ambiente e a restauración da natureza. 

			 c) Unidade de xestión e planificación da Demarcación Hidrográfica de Galicia-Costa. 

			 d) Participación das persoas usuarias, transparencia e información ao público en xeral. 

			 e) Eficacia na prestación dos servizos públicos de abastecemento, saneamento e depuración. 

			 f) Recuperación dos custos dos servizos relacionados coa auga, incluídos os custos ambientais, para acadar a suficiencia financeira do sistema no marco dun prezo asequible. 

			 g) Coordinación e cooperación entre as administracións públicas con competencias en materia de augas e obras hidráulicas. 

			 h) Garantía da calidade da subministración da auga urbana en defensa da saúde dos cidadáns e das cidadás. 

			 i) Solidariedade territorial nos investimentos en infraestruturas e de equidade social nas políticas tarifarias na prestación dos servizos da auga.

			I.1.1. EIXO E OBXECTIVO ESTRATÉXICOS

			I.1.2. MEDIDAS, ACTUACIÓNS E INDICADORES

			 EO01-Convertir o contorno natural nun factor positivo para o desenvolvemento de Galicia e unha mellora da calidade de vida

			 EO02.-Desenvolvemento equilibrado e sostible do territorio eliminando as disparidades territoriais e integrando a Galicia como cidade única

			I.1.3. PROGRAMA DE INVESTIMENTOS

			I.2. PREVISIÓNS ORZAMENTARIAS E FINANCIAMENTO

			I.2.1. ORZAMENTO DE EXPLOTACIÓN

			INGRESOS

			VENTAS E EXPLOTACIÓN DE SERVIZOS

			 Os ingresos que financiarán o orzamento de explotación da EPE Augas de Galicia son os seguintes:

			 *Ingresos tributarios:

			 a) Ingresos procedentes de taxas administrativas, fundamentalmente as procedentes da dirección de obra, a da dirección de explotacións e a da dirección dos contratos de servizo en materia de augas. Estímase un importe total de 3.150.000,00 €, en función dos gastos previstos tanto de explotación (taxa de dirección de explotacións e de servizos en materia de augas), como de capital(taxa de dirección de obra).

			 b) Ingresos procedentes do canon da auga, coeficiente de vertedura e canon de saneamento. Estímase un total de 28.495.831,00 €. 

			 * Ingresos polo abastecemento da marxe dereita da ría de Arousa. Estímase un importe total de 750.000,00 €, este importe recadarase en función da facturación mensual a cada concello segundo o volume de auga abastecido, e estímase en función das facturacións dos últimos exercicios.

			 * Ingreso polo canon que anualmente debe ingresar o concesionario do aproveitamento hidroeléctrico de Caldas de Reis: estímase nun importe de 600.000,00 €.

			 * Recadación por multas derivadas de infraccións do dominio público hidráulico, de faltas derivadas dos incumprimentos establecidos na normativa tributaria propia de Augas de Galicia (canon da auga e canon de saneamento). Estímase un importe total de 500.000,00 €.

			 * Ingresos financeiros polos intereses das contas bancarias de Augas de Galicia. Estímase un importe de 50.000,00 €.

			 * Ingresos procedentes tanto da Consellería de Presidencia, Administracións Públicas e Xustiza (38.000,00 €) como da Unión Europea (149.519,00 €)para o financiamento do proxecto de cooperación “Parcería apoio técnico á consolidación da administración rexional ARA NORTE- Mozambique”.

			 * Ingresos procedentes da Consellería de Medio Ambiente, Territorio e Infraestruturas: 2.439.551.00 € do Fondo de Compensación Interterritorial e 4.349.573,00 € de FEDER.

			GASTOS

			 A EPE Augas de Galicia configura o seu orzamento de explotación en catro grupos: gastos de persoal, servizos exteriores, gastos financeiros e transferencias e subvencións correntes.

			 Os gastos de persoal estímanse nun importe total de 6.659.729,00 €.

			 Os servizos exteriores estímanse nun importe de 31.974.889,00 €. Este importe inclúe os gastos básicos de aluguer tanto de edificios como de vehículos, os gastos de mantemento destes mesmos bens, os gastos de subministracións, comunicacións, estudios e traballos técnicos, dietas e locomoción, e os gastos derivados da explotación das estacións depuradoras de augas residuais (tanto por contratos de concesión de obra pública como por contratos de servizo para a explotación). 

			 Así, neste momento Augas de Galicia encárgase da explotación das seguintes depuradoras: EDAR de Camariñas, Muros, Esteiro, Porto do Son, Cedeira, Cariño, Laxe, Ponte do Porto, Ribadeo, Moaña, Baiona, zona norte da ría de Ares e zona sur da ría de Ferrol, Ortigueira, Alfoz, Nigrán, Gondomar, Arcade, Tomiño, Cambados, Vilaboa, Illa de Arousa, Soutomaior, Pobra do Caramiñal, Praceres e Guillarei. Os gastos estimados neste concepto mais o derivado do mantemento e explotación das instalacións para o abastecemento á marxe dereita da ría de Arousa estímase nun importe total de 16.270.017,00 €.

			 Nos estudios e traballos técnicos inclúense os contratos de servizos para a execución das diversas competencias de Augas de Galicia por un importe estimado total de 13.221.100,00 €, tales como os contratos de mantemento, conservación e mellora do DPH das bacías de Galicia-costa, explotación da rede de control de prepotables, tramos piscícolas, rede OSPAR e rede de pequenos encoros das bacias hidrográficas de Galicia-costa, apoio técnico no proceso de redacción de proxectos, anteproxectos, estudos e demais documentación de infraestruturas hidráulicas no ámbito da CCAA, asistencia á dirección de explotación de obras hidráulicas na comunidade autónoma de Galicia, asistencia en materia de seguridade e saúde á dirección de obras hidráulicas no ámbito da CCAA, asistencia á dirección de obras hidráulicas no ámbito da CCAA e apoio técnico á administración hidráulica de Galicia en materia de supervisión técnica e tramitación ambiental e administrativa de proxectos.

			 Os gastos financeiros estímanse nun total de 400.480,00 € que se destinarán ao pagamento de gastos xerados en diversos expedientes (intereses de demora).

			 As transferencias e subvencións correntes estímanse nun total de 1.460.156,00 €, para universidades, empresas privadas e a propia Administración rexional do ARA Norte, na execución do proxecto de cooperación en Mozambique, con consorcios (Louro e Valdeorras) e entidades locais (concellos e deputacións), e entidades sen ánimo de lucro para o desenvolvemento de accións de interese para Augas de Galicia. 

			GASTOS DE PERSOAL

			SERVIZOS EXTERIORES

			DOTACIÓNS PARA AMORTIZACIÓNS

			■ Prevese unha dotación das amortizacións no exercicio 2014 de 8.061.331,66 € distribuídos do seguinte xeito

			■ * Inmobilizado inmaterial: 6.893.204,80 €

			■ * inmobilizado material: 1.168.126,86 €

			SUBVENCIÓNS CONCEDIDAS PÓLA ENTIDADE

			I.2.2. ORZAMENTO DE CAPITAL

			ORIXES

			 Os ingresos que financiarán o orzamento de capital da EPE Augas de Galicia son os seguintes:

			 * Ingresos tributarios procedentes do canon da auga. Estímase un total de 27.323.169,00 €.

			 * Ingresos procedentes da Unión Europea (27.220,00 €)para o financiamento do proxecto de cooperación “Parcería apoio técnico á consolidación da administración rexional ARA NORTE- Mozambique”.

			 * Ingresos procedentes da Consellería de Medio Ambiente, Territorio e Infraestruturas: 8.012.918,00 € do Fondo de Compensación Interterritorial, e 21.460.297,00 € de FEDER.

			 * Ingresos procedentes de entidades locais (Concellos e Deputacións) para o cofinanciamento da execución de obras hidráulicas. Estímase un importe de 5.133.842,00 €.

			SUBVENCIÓNS DE CAPITAL RECIBIDAS.

			APLICACIÓNS

			 A EPE Augas de Galicia configura o seu orzamento de capital en grupos grupos: investimentos para a propia entidade, investimentos xestionados para outros entes públicos (entidades locais) e transferencias de capital.

			 Os investimentos para a propia entidade son basicamente gastos en desenvolvemento de programas informáticos e adquisición de mobiliario e equipos informáticos. Estímase nun importe total de 430.000,00 €.

			 Os investimentos xestionados para outros entes públicos (entidades locais) consisten na execución de infraestruturas hidráulicas tanto de abastecemento como de saneamento, que agrupadas por obxectivos descríbense no apartado I.1.3 da presente memoria. Estímase un importe total de 43.090.547,00 €.

			 En canto ás transferencias de capital agrúpanse en función do seu beneficiario e destínanse ao cofinanciamento da construción de de infraestruturas hidráulicas tanto de abastecemento como de saneamento na comunidade autónoma. Estímase nun total de 18.436.899,00 €, segundo a seguinte táboa:

			ADQUISICIÓNS DE INMOBILIZADO NON FINANCIEIRO

			CONSELLERÍA DE MEDIO RURAL E DO MAR

		

		
			PORTOS DE GALICIA

		

		
			I. MEMORIA DOS ORZAMENTOS 2014 E PROGRAMA DE ACTUACIÓNS INVESTIMENTOS E FINANCIAMENTO

			I.1. PREMISAS E LIÑAS PRINCIPAIS DO PLANTEXAMENTO ESTRATÉXICO

			 A xestión de Portos de Galicia durante os últimos exercicios sufriu unha importante transformación buscando a prestación das súas actividades de acordo coa súa lei de constitución sobre a base de criterios de eficacia e eficiencia económica, buscando a máxima rendibilidade sen rebaixar o nivel de prestación dos servizos e a atención ás necesidades dos seus usuarios e das diversas empresas que realizan a súa actividade no dominio público portuario. Ademais como medida complementaria e, dentro das dispoñibilidades orzamentarias, continuou o desenvolvemento da construción, ampliación e mellora das infraestruturas portuarias.

			 Todo elo para a consecución dunha sociedade galega máis cohesionada e buscando unha economía máis competitiva nos difíciles momentos que se están a dar dende o punto de vista do comercio e da actividade en xeral. 

			 En consecuencia, establecéronse estratexias de crecemento, aumentando a capacidade competitiva co incremento da productividade, da mellora da xestión, da valorización do seu capital humano e recursos materiais así como da implantación de novas tecnoloxías, e todo iso, co total respecto aos principios do desenvolvemento sostible, ademais de afrontar as melloras das infraestruturas portuarias existentes ou a creación de novas que resulten necesarias para o axeitado desenvolvemento das actividades portuarias, adecuándose ás novas dotacións presupostarias.

			 Os tráficos comerciais e pesqueiros no exercicio 2012 confirmaron unha mellora da actividade nos primeiros e unha caída nos segundos. Se ben a análise dos datos de 2013 fai que as previsións sexan prudentes e se estime unha contención na previsión dos ingresos, fundamentalmente nas descargas de peixe e na actividade pesqueira en xeral. 

			 O sector da náutica deportiva está sufrindo de xeito importante a actual crise económica. Portos de Galicia está a facer un esforzo conxunto cos operadores privados para poder revisar os modelos de explotación das instalacións en réxime de concesión que permita minorar o efecto negativo.

			 Este escenario fixo que Portos de Galicia afrontase durante o exercicio 2012 unha rexeneración do espazo económico, social e deportivo dos portos e zonas de influencia a través de catro liñas estratéxicas de actuación: crecemento, sostibilidade, eficiencia e TIC. 

			 Deste xeito preténdese crear máis valor con menos impacto o que se reflectiría en reducir o consumo dos recursos, reducir o impacto no medio natural e incrementar os productos e/ou servizos de valor de xeito sostible.

			 Dentro da liña estratéxica de crecemento, entendida como xeración de negocio e de recursos económicos, actuarase para o vindeiro 2014 en:

			- Potenciar unha concepción multifuncional dos portos galegos, ampliando os seus usos a outras actividades, especialmente relacionadas co ocio e o deporte, e contribuíndo, polo tanto, ao aumento do atractivo do litoral galego.

			- Integración dos portos galegos nas redes portuarias que permitan desenvolver as súas complementariedades ao tempo que se procura unha relativa especialización.

			- A transformación do concepto tradicional dos portos como meros elementos de carga e descarga de mercadorías e pesca en plataformas intermodais que posibiliten a localización de novos procesos que permitan aumentar o valor engadido das mercadorías e que contribúan ao desenvolvemento económico e á creación de emprego.

			- Favorecer a interrelación porto-cidade mediante acordos de colaboración coas diferentes administracións desenvolvendo a planificación urbanística que permita que os cidadáns vexan os portos como entes xeradores de desenvolvemento nun ámbito compatible coa actividade cívica. 

			 Dentro da liña estratéxica de sostibilidade actuarase en:

			- Estimular a mellora continua do medio portuario e a súa xestión ambiental co obxecto de facilitar, a través da comunicación deste proceso, unha mellor comprensión do papel dos portos e os seus esforzos para chegar a un desenvolvemento sostible.

			- Asegurar o máximo respecto ao medio.

			- Incrementar a conciencia de seguridade, tanto dende o punto da prevención de riscos laborais como da seguridade como protección dos portos e das instalacións portuarias de acordo coa normativa internacional en vigor.

			- Dentro da liña estratéxica de eficiencia, actuarase en:

			- Estimular a creatividade na realización dos procesos.

			- Fomentar a comunicación entre a administración portuaria e os actores relevantes a nivel local (usuarios, clientes, público,....).

			- Mellora e modernización dos servizos prestados nos portos.

			- Xestión áxil e eficaz das actividades portuarias.

			- Adoptar medidas eficaces para a mellora da calidade ambiental.

			- Dentro da liña estratéxica de TIC, actuarase en:

			- Implantación de novas tecnoloxías que faciliten ao máximo a relación dos usuarios coa administración portuaria.

			- Mellora dos procesos administrativos internos. 

			 Como consecuencia destes eixes búscase a integración dos portos galegos dentro dunha rede que permita a súa coordinación dentro dun sistema portuario competitivo, podendo así desenvolver as súas complementariedades.

			I.1.1. EIXO E OBXECTIVO ESTRATÉXICOS

			 De acordo co establecido no Plan Estratéxico para Galicia 2010-2014, e dentro de Programa Gasto 513A-CONSTRUCCION CONSERVACION E EXPLOTACION PORTUARIA, desenvolvese un Programa denominado E.OE03.M13.- Portos. Modernización dos Portos de Galicia, aumentando as actividades portuarias para adecualas ás novas actividades e a especialización dos mesmos.

			 Concretando dalgún xeito, este obxectivo xeral e continuando a xestión de 2012 e 2013, Portos de Galicia considera que deben de establecerse os obxectivos xerais seguintes:

			I.1.2. MEDIDAS, ACTUACIÓNS E INDICADORES

			I.1.3. PROGRAMA DE INVESTIMENTOS

			 O programa de investimentos de acordo cos obxectivos a acadar vai encamiñado a través das seguintes liñas:

			1.- Ampliación e mellora das infraestruturas marítimas.

			 Actuacións encamiñadas ao desenvolvemento e potenciación do trasporte marítimo de mercadorías, a mellora da seguridade na operativa, atracción de novo tráfico e desenvolvemento do transporte intermodal. Deste xeito pretendemos que exista un transporte sostible alternativo á estrada e a potenciación do desenvolvemento das comarcas que favoreza a explotación dos recursos naturais que producen un maior volume de mercadorías. 

			2.- Mellora e modernización do desenvolvemento das actividades portuarias. 

			 Están destinadas a facilitar as operacións portuarias tanto marítimas como terrestres, no incremento da calidade do valor engadido dos produtos, tanto mercadorías como pesca, manipulados nos portos, fomento da acuicultura e a mellora das actividades pesqueiras. Inclúense tamén as de almacenaxe, loxística e distribución, reparación. 

			 Só redundará na execución das operacións en condicións de seguridade e máis rendementos levando a un maior desenvolvemento do entorno máis próximo e, en consecuencia, á xeración de máis emprego.

			3.- Incremento do atractivo do litoral galego e mellora da calidade medioambiental das instalacións portuarias.

			 Para poder potenciar o uso das actividades turísticas, de lecer e deporte nas zonas onde se sitúan os portos e desa maneira desenvolver a industria auxiliar correspondente. 

			 Actuacións para a implantación nos portos das infraestruturas, equipamentos e procedementos necesarios para unha xestión medio ambiental eficaz, partindo da experiencia realizada no porto da Pobra do Caramiñal onde se implantou o sistema EMAS de xestión medio ambiental, pioneiro nun porto galego, dentro do programa LIFE. 

			4.- Ordenación xeral das zonas de servizo dos portos, mellora e modernización dos servizos xerais dos mesmos.

			 Deste xeito intentase facilitar o desenvolvemento de distintas actividades portuarias, evitando as interferencias entre as mesmas, e ao mesmo tempo incrementar a seguridade das instalacións portuarias tanto na lámina de auga como nas superficies portuarias. 

			 Ademais para ampliar, mellorar e modernizar as redes de servizos xerais dos portos, tales como abastecementos de auga, saneamento, subministración de enerxía eléctrica, combustible, telefonía e transmisión de datos, etc. Deste xeito, ademais de mellorar a calidade da prestación dos servizos e optimización dos consumos, perséguese a diminución dos gastos de explotación e, con iso, a optimización da xestión económica. Por iso estanse desenvolvendo iniciativas en diferentes portos para a ampliación, mellora e modernización das redes de servizos. 

			 Xunto a isto, o estudo do clima marítimo, medicións do comportamento do medio mariño (ondas, correntes,...), a instalación de equipamento do medio mariño complementada co equipamento tecnolóxico para o coñecemento de factores climáticos, de marea,... e coa implantación de novas tecnoloxías de control de información. Neste aspecto, levaranse a cabo investimentos para prototipos para o desenvolvemento de enerxías renovables, a mellora das redes de servizos portuarios e o equipamento tecnolóxico que permita o procesamento de datos técnicos, climáticos e medio ambientais nos portos, que se complementará coa xa existente nos de Interese Xeral galegos.

			5.- Mellora da xestión organizativa do porto e adaptación as novas TIC. 

			 Para poder conseguir o incremento da eficacia e da eficiencia dos portos e do propio sistema portuario, favorecendo unha relación áxil e cómoda dos clientes e usuarios coa administración portuaria e o uso das novas tecnoloxías da comunicación e información. 

			I.2. PREVISIÓNS ORZAMENTARIAS E FINANCIAMENTO

			I.2.1. ORZAMENTO DE EXPLOTACIÓN

			 INGRESOS

			 Na elaboración da previsión dos ingresos correntes para o exercicio 2014, tívose en conta non só as previsións feitas para o exercicio 2013 senón tamén os resultados reais do exercicio 2012, a evolución dos cinco primeiros meses do ano 2013 e os cambios previstos na Lei 6/2003 para o ano 2014. A facturación ao peche do ano 2012 superou nun 1% as previsións realizadas, non obstante as previsións de peche do exercicio 2013 indican unha baixada dos ingresos do 4,4% respecto das cifras presupostadas.

			 Ventas e explotación de servizos:

			 Dentro deste importe atópanse os ingresos de natureza pública, correspondentes ás liquidacións das taxas pola prestación de servizos nos portos e polas ocupacións lucrativas do dominio público portuario. Istes ingresos intégranse dentro do patrimonio da entidade pública empresarial Portos de Galicia. Os importes previstos para os ingresos desta natureza, xunto con “outros ingresos de explotación”, son os seguintes:

			 1.1.- Polo que se refire á actividade comercial e de mercadorías, a facturación das Tarifas X-1, e X-2 correspondentes á entrada e atraque dos buques mercantes nos nosos portos parece que nestes cinco primeiros meses do ano 2013 está tendo unha tendencia similar á do ano anterior, polo que se espera unha facturación practicamente igual á prevista para o ano 2013, ó redor de 775.000.-€ para a tarifa X-1 e 325.000.-€ para a X-2.

			 En canto á previsión de facturación de movemento de mercadorías, Tarifa X-3, estímase un crecemento do 6,6% respecto do ano anterior, ó redor de 1.600.000.- €, motivado polo incremento en xeral de tráfico dos nosos portos, e tamén polo efecto do cambio nas tarifas que se recollen na Lei 6/2003 para o ano 2014. 

			 En resumo espérase no seu conxunto un crecemento neste tráfico do 5,3% sobre o orzamento previsto inicialmente no ano anterior.

			 1.2.- En canto á actividade pesqueira, a evolución da tarifa X-4 neste ano 2013 indícanos unha baixada aproximada do 13,4% respecto das previsións orzamentarias, polo que as estimacións para o ano 2014 acadan os 4.200.000.- €.

			 1.3.- Polo que respecta á Tarifa X-5 tráfico deportivo e de lecer, estímase unha baixada da facturación dun 11,6% con respecto as previsións dadas para o ano 2013, é dicir facturarase ó redor de 2.050.000.- €, isto é debido por unha banda á baixada na ocupación de atraques (-10%), e pola outra a modificación á baixa desta taxa cunha rebaixa na contía final dun 2,5% co obxecto de incentivar o uso das instalacións náutico portuarias, para paliar os efectos da baixada de ocupación de atraques antes mencionada.

			 1.4.- En canto os servizos e subministracións espérase no seu conxunto unha subida do 4,3%, debido por unha banda, ao lixeiro incremento (+1,3%) da tarifa E-2 de almacéns, edificios e locais, a pesares das bonificacións contempladas nesta tarifa para o vindeiro 2014, e pola outra, no que se refire a tarifa E-3 de subministracións, a facturación vén subindo desde o ano 2010 debido a un maior control na xestión dos subministros de auga e electricidade, así como pola aplicación da suba por actualización das contías no custo do m3 de auga polo que se espera unha facturación de 1.300.000.- €, o que representa un incremento do 8,3% sobre o orzamento inicial do ano 2013.

			 1.5.- Polo que se refire á tarifa CIS de Actividades Comerciais, Industriais e de Servizos, recóllense bonificacións próximas ao 10% sobre o ano anterior, polo que as estimacións acadan para o próximo exercicio a cifra de 900.000.- €.

			 1.6.- En canto á facturación da, Taxa de Ocupación do Dominio Público Portuario TODP, as previsións indican un lixeiro incremento do 2% debido á revisión para a súa adaptación aos cambios introducidos na Lei 6/2003, estimándose unha facturación de 2.450.000.- €.

			 Ademáis dos ingresos previstos por prestación de servizos, recóllese o concepto “Outros ingresos de xestión ordinaria”, que inclúe os ingresos tributarios polas taxas administrativas (4%) de dirección de obras, dos que se estiman unha cifra próxima aos 350.000 €. Por último, espérase liquidar polo concepto de outros ingresos de xestión corrente, que inclúe ingresos diversos e financeiros, a cifra de 70.000 €, similar á presupostada no ano anterior.

			 Con esta hipótese de ingresos estímase que a previsión de facturación pola prestación de servizos portuarios para o vindeiro ano 2014 é de 15.247.000 €, que xunto cos 420.000 € correspondentes a “Outros ingresos da xestión ordinaria”, acadaríase a cifra total de 15.667.000 €, o que supón unha baixada do 4,4% en relación ao orzamento aprobado para o ano 2013.

			 Por último, estimouse a cifra de 16.032.073.- € na rúbrica de Transferencias e Subvencións correntes, que recollen o cálculo das subvencións de capital traspasadas ao resultado do exercicio, así como a parte dos ingresos a distribuir dos bens adscritos, aumentando aproximadamente nun 8,3% sobre o ano anterior, calculado a partires das cifras de peche do exercicio 2012. 

			 Polo tanto, a cifra total de ingresos de explotación por prestación de servizos portuarios máis as transferencias e subvencións traspasadas ao resultado do exercicio, ascende a 31.699.073.- €

			 GASTOS

			 - Outros gastos de xestión ordinaria: O importe total deste epígrafe ascende á cifra de 30.460.636,45 € que se reparte nos seguintes capítulos:

			 Gastos de persoal

			 Para a elaboración do orzamento correspondente a este capítulo seguíronse as instruccións da Dirección Xeral de Orzamentos. A dotación económica para o vindeiro ano 2014 ascende á cifra de 4.318.134.- €, que dá cobertura ós custos salariais para un cadro de persoal de 113 traballadores, o que disminúe nun 6,92% respecto da cifra presupostada no ano anterior. Inclúe ademais os gastos de formación, que se manteñen nas mesmas cifras que o ano anterior.

			 Servizos exteriores

			 Outros gastos de xestión (Servizos Exteriores e Tributos): As cifras previstas para este capítulo acadan os 8.344.915,07.-€, o que representa unha baixada do 4,47% respecto do orzamento inicial aprobado para o ano 2013. Por partidas destacamos as variacións seguintes:

			 Estímase unha redución na partida de arrendamentos do 28,10% respecto do presupostado no exercicio 2013, debido á nova xestión de alugueres.

			 Espérase unha baixada (22,83%) do crédito destinado á partida de Reparacións e Conservación das Instalacións Portuarias en relación ao presupostado no exercicio 2013, debido á contratación centralizada dos servizos de conservación, mantenemento e mellora das instalacións eléctricas, pantaláns, e obra civil en todos os portos, co que se espera optimizar os recursos económicos nesta partida, así como unha maior planificación e control do mantenemento.

			 A partida de material, subministros e outros, mantense aproximadamente nas mesmas cifras que no exercicio anterior, destaca polo seu peso os subministros de auga e enerxía eléctrica (1.872.411,80 €), os servizos de limpeza de resíduos nos portos (2.804.250.- €), outros servizos externos de xestión indirecta afectos á explotación portuaria tales como practicaxe, remolque, amarre, Marpol, (624.000.- €) e por último o resto de gastos, que inclúe estudios e traballos técnicos, xestión de cobro, servizos TIC e labores administrativas (639.000.- €). 

			 Dotacións para amortizacións

			 Dotacións para amortizacións do inmobilizado: Asúmese como cifra para o ano 2014 a rexistrada contablemente ao peche do exercicio 2012 recollida nas contas anuais, e que acadan a cifra de 18.571.770,34 €.

			 RESULTADOS:

			 De acordo co anteriormente exposto, e tendo en conta a contabilización dos ingresos a distribuír dos bens adscritos, o resultado previsto da conta de perdas e ganancias será positiva en 459.253,48.- €, obténdose un resultado por conta corrente antes de amortizacións dun superavit de 2.998.950,45.- €, cifra similar a do exercicio anterior. 

			 I.2.2. ORZAMENTO DE CAPITAL

			 ORIXES

			 Os recursos previstos para o exercicio 2014 acadan a cifra total de 14.529.915,11.- € e agrúpanse baixo dous grandes apartados: os recursos propios xerados polas operacións da actividade de Portos de Galicia e que configuran o grao de autonomía financeira dispoñible; e os recursos alleos, que son ingresos materializados en transferencias de capital destinados a financiar os investimentos en grandes infraestruturas, procedentes do programa operativo FEDER GALICIA 2007-2013, do FCI (Fondos de Compensación Interterritorial do Estado), do FEP e da subvención global fixada pola Comunidade Autónoma de Galicia (FCA).

			 Recursos propios

			 Os recursos da xestión ordinaria para o vindeiro 2014 acadan un superávit de 2.998.950,45.- €, manténdose aproximadamente nas mesmas cifras que no ano anterior.

			 Subvencións de capital recibidas.

			 Este capítulo recolle o conxunto das subvencións e transferencias que recibe o Ente Público para financiar os gastos de capital, na súa meirande parte con carácter finalista, sitúase para o ano 2014 na cifra de 11.530.964,66.- €, cantidade que se incrementa no 54,77% respecto do orzamento aprobado para o ano 2013, debido a inclusión do proxecto de construcción da nova lonxa en Ribeira no programa operativo FEP 2007-2013.

			 As transferencias de capital recollidas no proxecto de orzamentos para o ano 2014 teñen a seguinte procedencia:

			 As transferencias procedentes do FEDER financian actuacións integradas no Programa Operativo FEDER Galicia 2007-2013, e teñen como obxectivo intermedio completar a conexión coas redes transeuropeas de transporte; impulsar a intermodalidade dos diferentes transportes; mellorar a accesibilidade interior do seu territorio e fomentar a seguridade vial que encadra dentro dos seguintes eixes prioritarios:

			 Eixe 4: Transporte e enerxía; Tipo de gasto 30: Portos. Ampliación e mellora da infraestrutura portuaria, prestando especial atención á calidade ambiental das instalacións e as operacións portuarias. A cifra prevista para este tipo de gasto acada os 1.200.000.- €, cunha taxa de financiamento do 80% de fondos Feder, e 20% de FCI. Inclúense actuacións cuxo obxectivo é o de mellorar a operatividade da rede de portos da Comunidade Autónoma, así como a ampliación e mellora das instalacións para o transporte marítimo.

			 Eixe 5: Desenvolvemento sostible local e urbano; Tipo de gasto 56: Protección e desenvolvemento do patrimonio natural (portos e instalacións náutico deportivos). A dotación prevista acada a cifra de 700.000.- €, cunha taxa de financiamento do 80% (FEDER) e 20% (FCI) para realizar actuacións dirixidas no ámbito da promoción e difusión de instalacións e servizos portuarios para a navegación deportiva e de lecer.

			 As transferencias procedentes do FEP (Fondos Europeo de Pesca) financian actuacións incluídas no programa operativo FEP 2007-2013, teñen como obxectivo a mellora das condicións de desembarque, transformación, almacenamento nos portos e subhasta dos productos pesqueiros e da acuicultura. A cifra prevista para este tipo de gasto acada os 5.627.986,50.- €, cunha taxa de financiamento do 75% de fondos Feder, e 25% de FCI. 

			 O resto de transferencias, vía Fondos da Comunidade Autónoma destinaranse á realización de infraestruturas portuarias recollidas no PAIF, a través dos seus programas de actuación para a consecución dos obxectivos fixados, e para este ano 2014 acadan a cifra de 1.651.982,66.- €.

			 As transferencias de capital recíbense vía o programa 50.01.513A.740.0 da Consellería do Medio Rural e do Mar.

			 Estado de fluxos de efectivo.

			 Este cadro informa sobre a orixe e destino dos movementos líquidos habidos nos distintos fluxos de efectivo derivados das actividades de xestión, de investimento e de financiamento. 

			 APLICACIÓNS

			 Adquisicións de inmobilizado non financeiro

			 O capítulo de Investimentos reais comprende os gastos a realizar directamente por Portos de Galicia en infraestrutura portuaria, así como os destinados a adquisición de bens de natureza inventariable necesarios para o funcionamento operativo dos seus servizos.

			 O orzamento de investimentos previsto no PAIF para a anualidade 2014 acada a cifra de 14.529.915,11.- € o que representa un incremento do 39,01% sobre o orzamento inicial aprobado para o ano 2013 (10.452.105,00.-€)

			 No referente ao soporte da dotación dos créditos incluídos neste capítulo hai que destacar os seguintes:

			 Os investimentos da anualidade do 2014 do Marco Comunitario de Apoio (MCA), cun montante total de 2.375.000,00.- €. Estes investimentos están financiados polo Fondo Europeo de Desenvolvemento Rexional (FEDER) e cofinanciados polo Fondo de Compensación Interterritorial (FCI), previsto no marco 2007-2013.

			 A anualidade 2014 para a construción da Nova Lonxa en Ribeira, cun montante total 7.503.982,00.-€, financiados polo fondos procedentes do FEP (Fondos Europeo de Pesca) e cofinanciados polo fondos de Compensación Interterritorial (FCI), previsto no marco 2007-2013. 

			 As actuacións que Portos de Galicia ten programadas con cargo á subvencións fixada pola Comunidade Autónoma (FCA), redúcese nun 18 % quedando unha previsión para o ano 2013 de 1.651.982,66.-€

			 Por último, as actuacións programadas con cargo ós fondos propios de Portos de Galicia acadan este ano a cifra de 2.998.950,45.-€, que se destinan á realización de novas obras incluídas nos distintos programas de actuación, obras menores de dotación de servizos, asistencias técnicas vinculadas ás obras así como ao pago de liquidacións finais de obras.

			 O importe dos recursos que se prevén obter mediante transferencias de capital ascenden a 11.530.964,66.-€.- €, distribuídos como se explica no estado de orixes ou recursos. Non obstante, o importe das adquisicións de inmobilizado acadan a cifra total de 14.529.915,11.- €, financiándose a diferencia, é dicir, 2.998.950,45.- € con recursos da xestión ordinaria do exercicio corrente, xerados polo propio Ente Público.

			 O reparto do orzamento de capital para o ano 2014 de acordo coa súa natureza económica é o seguinte:

			 A meirande parte das actuacións que se recollen no PAIF, atópanse vinculadas ao Plan Estratéxico de Galicia 2010-2014.

			CONSORCIOS

		

		
		

		
			 A Lei 16/2010, do 17 de decembro, de organización e funcionamento da Administración xeral e do sector público autonómico de Galicia, desenvolve o réxime xurídico da Administración xeral da Comunidade Autónoma de Galicia e das restantes entidades instrumentais do sector público autonómico.

			 O sector público autonómico, ademais de pola propia Administración xeral da Comunidade Autónoma de Galicia, está integrado polas seguintes entidades:

			a) Entidades públicas instrumentais dependentes da Administración xeral ou doutras entidades públicas instrumentais da Comunidade Autónoma de Galicia: os Organismos Autónomos, as Axencias públicas autonómicas, as Entidades públicas empresariais e os Consorcios autonómicos.

			b) Outras entidades instrumentais respecto das que a Administración xeral da Comunidade Autónoma de Galicia exerce xuridicamente, de forma directa ou indirecta, unha posición de dominio, entendendo como tal, para estes efectos, aquela na que se exerce un control análogo ao dos propios servizos da Administración: Sociedades mercantís públicas autonómicas e fundacións do sector público autonómico.

			 Estas entidades teñen personalidade xurídica propia e diferenciada respecto da Administración xeral da Comunidade Autónoma de Galicia. Así mesmo, contan con patrimonio e tesouraría propios e gozan de autonomía de xestión nos termos establecidos na lei.

			 A Administración xeral da Comunidade Autónoma de Galicia pode constituír, mediante convenio, consorcios con outras administracións públicas para a xestión de servizos da súa competencia ou para a consecución de fins de interese común, así como con entidades privadas sen ánimo de lucro que persigan fins de interese público concorrentes cos da Xunta de Galicia, para a realización destes.

			 Teñen a consideración de consorcios autonómicos aqueles consorcios nos que a Administración xeral da Comunidade Autónoma de Galicia, directamente ou a través das entidades instrumentais reguladas nesta lei, achegase maioritariamente os medios necesarios para a súa constitución e funcionamento ou se comprometese, no momento da súa constitución, a financialos maioritariamente, sempre que a actuación dos seus órganos de dirección e goberno estea suxeita ao poder de decisión da Administración xeral da Comunidade Autónoma ou doutra entidade instrumental do sector público autonómico.

			 O orzamento dos consorcios autonómicas é estimativo ao abeiro do disposto no Decreto Lexislativo 1/1999, do 7 de outubro, polo que se aproba o Texto Refundido da Lei de Réxime Financeira e Orzamentaria de Galicia. A súa conversión orzamentaria é indicativa.

			 Os consorcios autonómicos que integran este orzamento para o 2014 son as que se relacionan a continuación:

			1. Consorcio Provincial Contra Incendios e Salvamento De Lugo

			2. Consorcio Provincial Contra Incendios e Salvamento de Pontevedra

			3. Consorcio Servizo Contra Incendios e Salvamento Comarca de Valdeorras

			4. Consorcio Servizo Contra Incendios e Salvamento Comarca de Verín

			5. Consorcio Servizo Contra Incendios e Salvamento Comarca de Limia

			6. Consorcio Servizo Contra Incendios e Salvamento das Comarca de Deza e Tabeirós-Terras de Montes

			7. Consorcio Extensión Universitaria e Divulgación Ambiental de Galicia

			8. Consorcio Casco Vello de Vigo

			9. Axencia de Protección da Legalidade Urbanísitca de Galicia

			10. Consorcio de Bibliotecas Universitarias de Galicia

			11. Axencia para a Calidade do Sistema Universitario de Galicia

			12. Consorcio Galego de Servizos de Igualdade e Benestar

			 A continuación reprodúcense os estados financeiros dos consorcios autonómicos para o orzamento do ano 2014:

			 En canto aos orzamentos para o 2014 conforme á clasificación económica, tanto dos ingresos coma dos gastos é o seguinte:

			VICEPRESIDENCIA E CONSELLERÍA DE PRESIDENCIA, AAPP. E XUSTIZA

		

		
			CONSORCIO SERVIZO CONTRA INCENDIOS E SALVAMENTO COMARCA DE VALDEORRAS

			VICEPRESIDENCIA E CONSELLERÍA DE PRESIDENCIA, AAPP. E XUSTIZA

		

		
			CONSORCIO SERVIZO CONTRA INCENDIOS E SALVAMENTO COMARCA DE VERIN

			VICEPRESIDENCIA E CONSELLERÍA DE PRESIDENCIA, AAPP. E XUSTIZA

		

		
			CONSORCIO SERVIZO CONTRA INCENDIOS E SALVAMENTO COMARCAS DEZA E TABEIROS TERRA DE MONTES

			VICEPRESIDENCIA E CONSELLERÍA DE PRESIDENCIA, AAPP. E XUSTIZA

		

		
			CONSORCIO SERVIZO CONTRA INCENDIOS E SALVAMENTO DA COMARCA DA LIMIA

			VICEPRESIDENCIA E CONSELLERÍA DE PRESIDENCIA, AAPP. E XUSTIZA

		

		
			CONSORCIO PROVINCIAL CONTRA INCENDIOS E SALVAMENTO DE LUGO

			VICEPRESIDENCIA E CONSELLERÍA DE PRESIDENCIA, AAPP. E XUSTIZA

		

		
			CONSORCIO PROVINCIAL CONTRA INCENDIOS E SALVAMENTO DE PONTEVEDRA

			CONSELLERÍA DE MEDIO AMBIENTE, TERRITORIO E INFRAESTRUTURAS

		

		
			AXENCIA DE PROTECCION DA LEGALIDADE URBANISTICA

		

		
			I. MEMORIA DOS ORZAMENTOS 2014 E PROGRAMA DE ACTUACIÓNS INVESTIMENTOS E FINANCIAMENTO

			I.1. PREMISAS E LIÑAS PRINCIPAIS DO PLANTEXAMENTO ESTRATÉXICO

			 ESTRUTURA ORGÁNICA E COMPETENCIAS.

			 A Axencia de Protección da Legalidade Urbanística creouse pola Lei 5/2004, do 29 de decembro, de modificación da Lei 9/2002, do 30 de decembro, de ordenación urbanística e protección do medio rural de Galicia, como instrumento fundamental para velar pola utilización racional do solo conforme ó disposto no ordenamento urbanístico.

			 Crease deste xeito un ente público de natureza consorcial dotado de personalidade xurídica, patrimonio e orzamento propios e plena autonomía no cumprimento das súas funcións, para o desenvolvemento en común pola Administración autonómica e os municipios que voluntariamente se integren na mesma das funcións de inspección, restauración da legalidade e sanción en materia de urbanismo.

			 A Axencia iniciou o exercizo das funcións que ten encomendadas o día 18 de abril de 2008 co nomeamento do seu director e en cumprimento do preceptuado na Disposición Transitoria 2ª do Decreto 213/2007, do 31 de outubro, polo que se aproban os seus estatutos.

			 Actualmente a Axencia de Protección da Legalidade Urbanística estrutúrase nos seguintes órganos directivos:

			 -. Consello Executivo e

			 -. Director/a.

			 O Consello Executivo é o órgano colexiado de dirección e control e está formado polos seguintes membros:

			 -. O presidente, que é o/a director/a xeral competente en materia de urbanismo da Xunta de Galicia.

			 -. Oito vocais, catro en representación dos concellos incorporados á Axencia e catro en representación da Comunidade Autónoma.

			 Reunirase polo menos unha vez cada tres meses por convocatoria da súa presidente, ben por propia iniciativa, ben a solicitude da metade dos vogais para o exercizo das funcións enumeradas no artigo 15 do Decreto 213/2007, de 30 de outubro, polo que se aproban os estatutos da Axencia de Protección da Legalidade Urbanística.

			 Ten atribuídas as seguintes funcións:

			 a) Propo-la modificación dos estatutos da Axencia.

			 b) Aproba-lo regulamento de réxime interior da Axencia.

			 c) Elabora-lo anteproxecto de orzamentos de gastos e ingresos.

			 d) Autoriza-los gastos por importe igual ou superior a 60.000 euros.

			 e) Establece-las directrices de actuación da Axencia, fiscalizar a súa actividade e a xestión do/a seu/súa director/a.

			 f) Informar preceptivamente o nomeamento e cese do/da director/a da Axencia.

			 g) Aproba-lo plan anual de inspección urbanística.

			 h) Informar preceptivamente os convenios de adhesión.

			 i) Elabora-la proposta de estrutura orgánica e a relación de postos de traballo da Axencia.

			 j) Propo-la separación forzosa de membros da Axencia.

			 k) Resolve-los expedientes sancionadores tramitados pola Axencia segundo o establecido na lexislación urbanística ou na lexislación de costas, cando o/a instrutor/a do procedemento propoña a imposición dunha sanción entre 300.000 a 600.000 euros.

			 l) Aproba-la memoria anual da xestión da Axencia, que deberá remitirse a todos os concellos adheridos para o seu coñecemento.

			 m) E cantos asuntos relacionados coas competencias da Axencia lle someta o seu presidente/a.

			 O/a Director/a da Axencia é o órgano unipersoal e executivo e exerce as seguintes funcións:

			 a) A representación ordinaria da Axencia.

			 b) O exercizo das competencias atribuídas á Axencia no artigo 3 dos seus estatutos, excepto a atribuída ó consello executivo na letra k) do artigo 15º.

			 c) A dirección e impulso da actividade da Axencia.

			 d) A xefatura directa sobre o persoal da Axencia.

			 e) A contratación e adquisición de bens e servizos.

			 f) A execución dos acordos adoptados polo consello executivo.

			 g) A celebración de convenios con outras entidades, públicas o privadas, previa autorización do consello executivo.

			 h) A xestión económica da Axencia e autorización de gastos de contía inferior a 60.000 euros.

			 i) E todas as competencias da Axencia non atribuídas expresamente ó consello executivo.

			 E para o cumprimento da misión de velar pola utilización racional do solo conforme ó disposto no ordenamento urbanístico, a Axencia ten atribuídas as seguintes funcións, segundo o disposto nos artigos 226.4 da Lei 9/2002 e 3 do Decreto 213/2007:

			 -. A inspección e vixilancia urbanística sobre os actos de edificación e uso do solo.

			 -. A adopción das medidas cautelares previstas na Lei 9/2002, en especial, as de suspensión dos actos de edificación e uso do solo que se realicen en solo rústico sen a preceptiva autorización autonómica ou incumprindo as condicións da autorización outorgada.

			 -. A instrución dos expedientes de reposición da legalidade urbanística nos seguintes supostos: 

			 a) obras realizadas sen licenza urbanística en terreos cualificados polo planeamento como zonas verdes, espazos libres, dotacións ou equipamentos públicos.

			 b) obras realizadas en solo rústico sen a preceptiva autorización urbanística autonómica ou incumprindo as súas condicións.

			 c) actividades prohibidas en solo rústico.

			 d) obras executadas sen licenza urbanística municipal constitutivas de infracción urbanística grave ou moi grave, só no caso de que o concello non exerza as súas competencias;

			 -. O exercizo da potestade sancionadora nos seguintes supostos: 

			 a) comisión de infraccións urbanísticas moi graves.

			 b) comisión de infraccións urbanísticas graves cometidas en solo rústico sen a preceptiva autorización autonómica ou incumprindo as súas condicións.

			 -. O exercizo das potestades delegadas polos concellos integrados na Axencia.

			 -. O requirimento para a anulación de licenzas urbanísticas contrarias á normativa reguladora do urbanismo, a ordenación do territorio e do litoral.

			 -. O exercizo da potestade sancionadora e de reposición da legalidade por actuacións contrarias á Lei 22/1988, do 28 de xullo, de Costas, realizadas na zona de servidume de protección do dominio público marítimo-terrestre.

			 -. O asesoramento e a asistencia ás Administracións Públicas integradas na Axencia; nas materias da súa competencia, e a proposta á consellería competente en materia de urbanismo de modificación ou adopción de normas legais ou regulamentarias necesarias para o mellor cumprimento da legalidade urbanística.

			 -. E, en xeral, calquera outra competencia que en materia de disciplina urbanística lle corresponda exercer á Comunidade Autónoma.

			 PRINCIPAIS LIÑAS DE ACCIÓN PARA O ANO 2014

			 Para a fixación das principais liñas de acción para o período 2014 da Axencia de Protección da Legalidade Urbanística tivéronse en conta 3 premisas fundamentais:

			 a) A recente e cada vez maior preocupación social pola materia urbanística e, mais en concreto, pola disciplina e potestade sancionadora neste eido. Non pode esquecerse que nos últimos anos desenvolvéronse ó longo da xeografía española actuacións xudiciais e policiais que puxeron en evidencia a existencia de numerosos ilícitos urbanísticos.

			 b) A crecente importancia das políticas de ordenación do territorio e de protección do medio ambiente e 

			 c) A relación existente entre as competencias autonómicas e locais nesta materia, que esixe o exercizo coordinado do conxunto de potestades integradoras da mesma para un axeitado exercizo da competencia urbanística.

			 Sentado o anterior, o primeiro a destacar é que o obxectivo xenérico desta Axencia céntrase principalmente en mellora-la vixilancia e inspección do territorio e a protección do litoral para velar polo cumprimento da legalidade urbanística. Partindo deste obxectivo xenérico as accións concretas a realizar son:

			 -. A PREVENCIÓN E PERSECUCIÓN DAS INFRACCIÓNS URBANÍSTICAS E DE COSTAS, mediante a realización de actuacións tales como a vixilancia e inspección do territorio para detectar obras en execución sen licenza municipal ou autorización autonómica; outorgar ó persoal formación especializada para mellorar a calidade e eficacia da disciplina urbanística, facilitando a súa participación en conferencias e cursos; a promoción de investigacións para determina-los feitos e identifica-los presuntos responsables da comisión de infraccións graves ou moi graves; a paralización e/ou incoación prioritaria e urxente de expedientes de reposición da legalidade de obras en curso de execución sen licenza municipal ou autorización autonómicas preceptivas e cuxo prazo de caducidade estea próximo a cumprirse; a imposición de multas coercitivas no caso de incumprimento voluntario da orde de demolición ou a súa execución subsidiaria transcorrido un ano dende a súa executividade.

			 -. A CONSECUCIÓN DA MÁXIMA COORDINACIÓN, COLABORACIÓN E PARTICIPACIÓN DOS CONCELLOS PARA A CONSECUCIÓN DE ÓPTIMOS RESULTADOS NO EIDO DO URBANISMO, mediante a realización de actuacións tales como a vixilancia do cumprimento por parte dos concellos do seu deber de revisar licenzas contrarias ó ordenamento xurídico; dar a coñecer a actividade e as funcións da Axencia ós concellos galegos non adheridos á mesma ou o asesoramento ós concellos na interpretación da normativa urbanística.

			 E que, en última instancia, toda a actuación da Administración Publica diríxese á protección do benestar dos cidadáns e, en materia urbanística, esta finalidade última da actividade administrativa maniféstase na promoción do seu dereito a un medio urbano e rural axeitado para o desenvolvemento da persoa, consonte ó disposto no artigo 45 da Constitución Española de 1978, na Lei 9/2002, do 30 de decembro, de ordenación urbanística e protección do medio rural de Galicia e na Lei 22/1988, do 28 de xullo, de Costas.

			I.2. PREVISIÓNS ORZAMENTARIAS E FINANCIAMENTO

			I.2.1. ORZAMENTO DE EXPLOTACIÓN

			 O orzamento de Axencia de Protección da Legalidade Urbanística para o exercicio 2014 acada a cifra de 5.321.099,10 euros, no que se refire ós seus estados de ingresos e gastos.

			 ORZAMENTO DE INGRESOS: A previsión de recursos estimada correspóndese ós INGRESOS CORRENTES, que proveñen dos seguintes conceptos:

			 * Taxas por servizos administrativos, mais concretamente, por fotocopias compulsadas de expedientes en poder da Administración.

			 * Xuros de demora.

			 * Sancións urbanísticas impostas.

			 * Multas coercitivas.

			 * Execucións subsidiarias.

			 * Transferencias correntes da Consellería de Medio Ambiente, Territorio e Infraestruturas.

			 * Transferencias do concellos pola sinatura dos convenios de adhesión á Axencia.

			 * Xuros de contas correntes.

			 ORZAMENTOS DE GASTOS:

			 -. GASTOS DE OPERACIÓNS CORRENTES: Acadan un importe de 3.261.099,10 euros e engloban os seguintes conceptos:

			 * Custos de persoal, polo importe de 2.998.726 euros.

			 * Gastos en bens correntes e servizos, que contén as asignacións precisas nas diversas partidas para atender os gastos correntes do funcionamento dos servizos administrativos e, en xeral, tódolos servizos necesarios para o axeitado funcionamento a Axencia. 

			 -. GASTOS DE OPERACIÓNS DE CAPITAL: Acadan un importe total de 2.060.000 euros e se corresponden cos gastos nos equipos para procesos de información, nos vehículos para a inspeccións urbanísticas e nas demolicións ilegais a executar subsidiariamente por esta Axencia.

			 Neste apartado debe sinalarse que os vehículos de inspección agora existentes atópanse nun deficiente estado de conservación fundamentalmente pola súa antigüidade, provindo moitos deles de cesións efectuadas por distintos órganos da Xunta de Galicia, xerando uns gastos correntes por reparacións e inspeccións técnicas que ascenderon no ano 2012 ó importe aproximado de 5.000 €., sendo previsible o aumento dos mesmos co transcurso do tempo e, incluso, a imposibilidade da súa reparación. Debe terse especialmente en conta que dispoñer de vehículos en perfecto estado de funcionamento é fundamental para que esta Axencia poda desenvolver as funcións que ten legalmente encomendadas, toda vez que son os subinspectores dos Servizos Provinciais os que efectúan as inspeccións urbanísticas, tendo que desprazarse en coche por todos os concellos da provincia. A súa actividade, que se plasma nas actas de inspeccións, constitúe o punto de partida de todo o traballo desta Axencia e para o seu desempeño é absolutamente imprescindible dispoñer de vehículos en perfecto estado de funcionamento.

			 Pola súa banda, en relación ó importe das demolicións ilegais, correspondese cos expedientes de execución subsidiaria xa iniciados nesta Axencia.

			CONSORCIO AXENCIA PARA A CALIDADE DO SISTEMA UNIVERSITARIO DE GALICIA

		

		
			I. MEMORIA DOS ORZAMENTOS 2014 E PROGRAMA DE ACTUACIÓNS INVESTIMENTOS E FINANCIAMENTO

			I.1. PREMISAS E LIÑAS PRINCIPAIS DO PLANTEXAMENTO ESTRATÉXICO

			 A Axencia para a Calidade do Sistema Universitario de Galicia (ACSUG), créase o 30 de xaneiro de 2001 baixo a figura xurídica dun consorcio entre a Xunta de Galicia e as tres universidades galegas. Está dotada de personalidade xurídica plena e independente da dos seus membros, coa plena capacidade xurídica que requira o cumprimento dos seus obxectivos. A súa actividade está suxeita ás normas que rexen a organización, o funcionamento e a actuación das administracións públicas, así como ao establecido no seu convenio de creación e no seu estatuto.

			 A garantía da calidade do Sistema Universitario de Galicia (SUG) constitúe a finalidade primordial da ACSUG. Para este efecto asume, no ámbito da comunidade autónoma, as competencias que lle atribúe a Lei orgánica de universidades e a Lei do Sistema universitario de Galicia.

			 Misión:

			 A ACSUG ten a misión fundamental de contribuír á mellora da calidade do SUG, para o cal se levan a cabo accións de elaboración de informes, avaliación, certificación e acreditación das actividades que desenvolven as universidades galegas, especialmente as relacionadas coa docencia, a investigación, a transferencia de coñecemento e a xestión.

			 A ACSUG serve de soporte constante de recollida e canalización de información entre as universidades galegas, outras institucións e axentes sociais, de modo que contribúe a que o SUG se manteña permanentemente actualizado e adaptado ás necesidades sociais cambiantes.

			 Visión:

			 A ACSUG pretende ser un referente canto á garantía de calidade das institucións de educación superior do SUG, e é recoñecida en Galicia, España e a nivel internacional pola súa independencia, transparencia e credibilidade.

			- O gasto final de persoal do ano 2012 é considerablemente máis baixo debido a que hai unha praza de grupo I que queda sen cubrir e ademais a Directora Técnica está de baixa por maternidade co que se produce unha diminución significativa no gasto de persoal. 

			- No ano 2013 aínda que esa mesma praza de grupo I tampouco se cubrirá, tras a dúbida consultada telefonicamente coa Consellería de Facenda e cun asesor xurídico, confírmase que hai que dotar economicamente esa praza así que sobe novamente a previsión de gasto de persoal. 

			- O mesmo sucede coa previsión 2014, dótase novamente esa praza de grupo I.

			- Nos anos 2013 e 2014 reflicten a redución dos complementos de xuño e decembro de acordo coas normas de confección de nóminas de marzo de 2013.

